
   Кун сиктерсе сухал хыратăп,

Яш вăхăтăм пырать иртсе.

Çапах «савни» тесе çыратăп,

Йĕрке çумне йĕрке тирсе.



Вĕсем выртаççĕ ярăм-ярăм,

Куç хывтарас пек хăйсене.

Кам умĕнче ман пур-ши парăм?

Кама кӳрем-ши вĕсене?



Кам мăйĕнчен тирсе çакасшăн

Эп шăрçалатăп сăввăма?

Ай-хай, ан ыйтăрах, тархасшăн,

Пĕлместĕп хам та калама.



Теме пула маиа пурте пĕр,

Çырмастăп эпĕ тĕллесе.

Ан тив, таçти хам пĕр пĕлмен хĕр

Шутлатăр хăйĕншĕн тесе.



Тытса вулатăр та йăл култăр,

Хĕлхем çуралтăр чĕринче.

Унтан та пысăк чыс мĕн пултăр

Поэтшăн çакă çĕр çинче?

  